ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱԼՏԵՐՆԱՏԻՎ ԷՆԵՐԳԻԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ 300 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «Ալտերնատիվ Էներգիա» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2013 թվականի հուլիսի 20-ից մինչև դեկտեմբերի 1-ը ներառյալ ներմուծվող 300 միլիոն դրամը գերազանցող արժեքով ապրանքների` համաձայն հավելվածի, մաքսային մարմինների կողմից հաշվարկվող ավելացված արժեքի հարկի վճարման ժամկետը հետաձգել մինչև 2016 թվականի հուլիսի 20-ը:
2. Հայաստանի Հանրապետության էկոնոմիկայի նախարարին` ապահովել «Ալտերնատիվ Էներգիա» սահմանափակ պատասխանատվությամբ ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ

Հավելված

ՀՀ կառավարության 2013 թվականի
__________ -ի N …-Ա որոշման
ՑԱՆԿ

«ԱԼՏԵՐՆԱՏԻՎ ԷՆԵՐԳԻԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳ ԱԱ-ի
ծածկագիրը
	Անվանումը
	Չափի միավորը
	Քանակը
	Ծագման/արտահանման 
երկիրը
	Արժեքը (դրամ)

	1
	2
	3
	4
	5
	6
	7

	1.
	9406
	Ջերմոցային սարքավորումներ և կոնստրուկցիաներ
(Այս ապրանքային անվանացանկի մեջ մտնում է հավաքովի կոնստրուկցիաներ, որը հայտնի է որպես «ստեղծված կառույցներ» և այն պատարաստված է ցանկացած նյութից:

Այս կատույցները կատարում են մի շարք գործառույթներ ներկայացված ձևով կարող են լինել որպես բնակարաններ, գործարար տարածքներ, գրասենյակներ, դպրոցներ, խանութներ և ջերմոցներ)
	տոննա
	650
	Հոլանդիա/Հոլանդիա
	2085000000

	2
	Ընդամենը
	2085000000


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱԼՏԵՐՆԱՏԻՎ ԷՆԵՐԳԻԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ 300 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Ալտերնատիվ Էներգիա» ՍՊ ընկերության կողմից 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

Ներդրումային ծրագրի շրջանակներում «Ալտերնատիվ Էներգիա» ՍՊ ընկերությունը նախատեսում է ՀՀ Կոտայքի մարզում կառուցել 5 հա ջերմոցային տնտեսություն` հագեցնելով այն տվյալ բնագավառում առկա ժամանակակից սարքավորումներով:
Ջերմոցային տնտեսության կառուցումը և շահագործումը կհանդիսանա ևս մեկ քայլ ՀՀ գյուղմթերքների նկատմամբ ձևավորված պահանջարկի և առաջարկի կշիռների փոփոխության գործում` օգտագործելով ընկերության ունեցած ռեսուրսները կգրանցվի գյուղատնտեսության ճյուղում լուրջ առաջընթաց:
Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:

3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

ՀՀ ֆինանսների նախարարություն, ՀՀ ԿԱ պետական եկամուտների կոմիտե:

6. Ակնկալվող արդյունքը
Ներդրումային ծրագրի շրջանակներում` ՀՀ Կոտայքի մարզում կառուցվող 5 հա ջերմոցային տնտեսության համար ընկերությունը նախատեսում է ներդրումներ իրականացնել շուրջ 2.08 մլրդ ՀՀ դրամի չափով ներդրումներ: 

Վերոնշյալ ներդրումների շնորհիվ հնարավոր կլինի ներդնել հոլանդական արտադրությամբ ժամանակակից սարքավորումներ, ինչի միջոցով ընկերությունը նախատեսում է արտադրել տարեկան շուրջ 1.4 մլրդ դրամի արտադրանք (2014թ), որի գերակշիռ մասը կարտահանվի ՌԴ և Վրաստան:
Ներդրումային ծրագրի իրագործման արդյունքում կստեղծվի մոտ 100 աշխատատեղ (ջերմոցային տնտեսության ամբողջական հզորությամբ աշխատելու դեպքում)` միջին աշխատավարձը կազմելով 2014թ.– 80, 2015թ.- 90 և 2016թ.-90 հազ. դրամ: 

7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ԱԼՏԵՐՆԱՏԻՎ ԷՆԵՐԳԻԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե

ԱԱ/3-4/6870-13
2013-06-11
	Հայաստանի Հանրապետության կառավարության 2011 թվականի օգոստոսի 4-ի թիվ 1119-Ն որոշմամբ հաստատված հավելված 2-ով սահմանված կարգով «Ալ​տեր​նա​տիվ էներգիա» ՍՊԸ կողմից ներկայացված ներդրումային ծրագրի Հայաստանի Հան​րա​​​պետության կառավարությանն առընթեր պետական եկամուտների կոմիտեի գնա​հա​տ​​ման ամփոփ ցուցանիշը կազմել է 24 միավոր, որը ներկայացվում է կից տե​ղե​կան​քով` ըստ գնահատման չափորոշիչների:

Միաժամանակ հայտնում եմ, որ ընկերությունը գրանցվել է վերջերս և չունի հար​կա​յին պատմություն: Բացի այդ, դիմումին կից ներկայացված չէ նաև որևէ փաստաթուղթ, որը կարող էր բավարար տեղե​կա​տվու​թյուն պարունակել ընկերության կողմից իրականացվող գործունեության և հարկային կարգապահության վերաբերյալ:

	Ընդունվել է ի գիտություն, միաժամանակ ՀՀ կառավարության 2011 թվականի օգոստոսի 4-ի N1119-Ն որոշմամբ սահմանված ընթացակարգով նախատեսված չէ հարկային պատմություն ունենալ կամ չունենալու հարցը, ինչպես նաև պարտադիր այլ փաստաթղթերի ներկայացումը:

	2
	ՀՀ ֆինանսների նախարարություն

	Ծրագրի գնահատման ամփոփ ցու​ցանիշը կազմում է 29 միավոր:
	-


	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«Ալտերնատիվ Էներգիա» ՍՊ ընկերություն

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ԿԱ պետական եկամուտների կոմիտե
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	3
	2
	3
	2.7

	Ռիսկայնության աստիճան (5)
	2
	2
	2
	2.0

	Տնտեսության վրա մուլտիպլիկատիվ ազդեցություն (4)
	3
	3
	3
	3.0

	Զբաղվածության ընդլայնում (7)
	5
	3
	5
	4.3

	Նորարարություն և մրցակցային առավելություն (4)
	2
	1
	2
	1.7

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	5
	4
	5
	4.7

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	3
	4
	4
	3.7

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	2
	1
	2
	1.7

	Աշխատանքի արտադրողականություն (3)
	3
	2
	2
	2.3

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	2
	2
	1
	1.7

	Ընդհամենը
	30
	24
	29
	27.7


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

